
KUÑA PARAGUÁI REFLEXIÓN DE 5’ 
VERSIÓN RESUMIDA NÚMERO 81  
MBO’EPY: ÑANE AMBUE - RAHAB. 
TEMA: Siendo Diferente - Rahab 

 

Maralina: Maitei  che angirữ.  Bibliape ñanemo kyre’ÿ anítei jajapo umi 
jepokuaa vai ojejapóva táva jaikohápe. Romanos 12:2pe he’i: “Anivéma peiko 
oje’e háicha ko’ágä ojeiko vaeräha. Upéva rangue, pemoambue pende py’apy 
iñambue haguä avei pende rekove ha peikuaa Ñandejára rembipota, he’ise, pe 
iporäva, pe ombohorýva chupe, pe mba’evépe ivai’ÿva”. 

 

Josué capítulo 2pe, jajuhu peteï kuña rembiasakue oiporavo vaekue ojapo 
ambue mba’e ojejapóvagui upe tetä ha’e oikohápe.  

Upépe omombe’u ñandéve Josué omondo hague moköi kuimba’e hetägua oho 
haguä ohecha mba’éichapa upe tetä Ñandejára ome’ẽ vaekue chupe kuéra. 
Umi moköi kuimba’e heta oguata rire oguahë upe táva hérava Jericópe.  

 

Umi moköi kuimba’e oike peteï óga oñemopu’äva pe muro áripe. Upépe ojerure 
tembi’u ha tenda oke haguä pyhare aja. Upe óga jára héra Rahab. Ha’e niko 
kuña heko vaíva. Mburuvicha guasu upe táva pegua oikuaa umi moköi Israelita 
oguahë hague upe ógape ha omondo marandu Rahabpe he’iva kóicha: “Emosë 
umi moköi kuimba’e nde rógagui, ou vaekue omaña ñemi haguä ñane retäre.” 

Rahab omondo mbohovái mburuvicha guasúpe: “Añetehápe oñeguahë che 
rógape. Che ndaikuaái mávapa ha’e kuéra ni moöguipa ou. Oho jeýma hikuái. 
Kuarahy oike pota rupi osë kuri hikuái, táva rokë oñemboty mboyve ha 
ndaikuaái moöpa oho.  Pya’e peho ramo hapykuéri ikatúne pehupyty”. Umi 
mburuvicha guasu rembiguái osë oho oheka umi moköi kuimba’épe. Rahab 
omokañy chupe kuéra hóga técho ári, omoï hi’ari kuéra lino rakä nguéra.  

 

 “Umi moköi kuimba’e Israelgua oke mboyve, Rahab ojupi jey hendápe kuéra 
ha he’i chupe kuéra: “Aikuaa Ñandejára ome’ëha peëme ko yvy. Mayma 
arupigua okyhyjepa pende hegui.” Rohendu mba’éichapa Ñandejára pene 
pytyvö pesë haguä  tetä Egiptogui. Che aguerovia peë pejeroviaha pe 
Ñandejára añetegua rehe. Che niko, poroipytyvö, upévare ajerure peëme 
pende Jára rérape, ore poriahurereko haguä, chéve ha che rogayguápe avei, 
ágä peju vove peike ha peñemomba’e haguäicha ko távare.” 

 

Umi kuimba’e ome’ë iñe’ë Rahabpe ndojejapo mo’äiha mba’eve ivaíva hese ha 
hogagyguáre. Ha’e kuéra he’i chupe: “Ágä roju vove ko pende yvýpe, umi oïva 
guive nde róga ryepýpe, pe tukumbo pytä osäingohápe mba’eve ivaíva ndojehu 
mo’äi pende rehe. Aníke remombe’u mba’eve avave nde tavaguápe.” 

Ha’e kuéra oñoñe’ëme’ë upe kuña ndive, ha ha’e oipytyvö chupe kuéra oguejy 
haguä hóga rovetä rupi oïva pe muro ári oipurúvo pe tukumbo pytä. Ha’e he’i 
chupe kuéra: “Tapeho pekañy umi yvytýpe ani pende juhu umi pende rekáva. 

Mbohapy ára aja pende rekáta ha upéi ou jeýta hikuái. Upe rire ikatútama 
pejevy pende rapicha kuéra rendápe.” 

Umi moköi kuimba’e israelita ojevy jey  ambue kuéra israelita campamentope 
ha upépe omombe’u upe ojehu vaekue hese kuéra. Ha’e kuéra he’i: 
“Añetahápe Ñandejára ome’ëma ñandéve ko yvy. Opavave arupigua okyhyje 
ñandehegui.” 

 

Rahab ohendu vaekue Ñandejára rembiapokue pokatu reheve ha añetehápe 
oikuaase pe Ñandejára Ipu’akapávape. Rahab ojerovia Ñandejárare. Hekove 
iñambue ojerovia guive Ñandejárare. 

 
 


